PAS puji amalan demokrasi Dr Mahathir

Marang: PAS memuji kepemim-
pinan Perdana Menteri, Tun Dr
Mahathir Mohamad yang disifat-
kannya mengamalkan demokra-
si sihat dan terbuka apabila me-
nerima pembangkang dan per-
tubuhan bukan kerajaan (NGO)
bertemunya.

Presidennya, Datuk Seri Hadi
Awang, berkata bukan suatu ke-
salahan untuk pembangkang me-
ngambil peluang bertemu Per-
dana Menteri bagi menyuarakan
pandangan secara berdepan.

Beliau berkata, walaupun be-
berapa negeri diperintah oleh
parti berbeza dengan Kerajaan
Persekutuan yang ditadbir Pa-
katan Harapan (PH), konsep fe-
deralisme yang diamalkan mem-
beri peluang pembangkang me-
ngutarakan pandangan.

“Pertama, ia amalan demokra-
si sihat dan terbuka oleh Perdana
Menteri apabila beliau boleh ber-
jumpa pembangkang. Itu satu
proses demokrasi yang beliau su-
burkan di negara yang menga-
malkan demokrasi.

“Itu bukan perkara luar biasa
(pertemuan Perdana Menteri de-
ngan pembangkang). Cuma me-
reka yang ada agenda lain anggap
itu di luar kebiasaan.

“Apatah lagi kita tahu, pentad-
biran Kerajaan Persekutuan dan
empat kerajaan negeri diperin-
tah parti berbeza, iaitu Barisan
Nasional (BN) dan PAS, jadi apa
salahnya kita berjumpa dengan

Perdana Menteri kerana kita ber-
konsepkan federalisme.

“Kita bercakap mengenai ne-
geri yang kita perintah dan da-
lam masa sama kita berhak mem-
beri pandangan pada kerajaan,
bukan sahaja di Parlimen, tetapi
juga secara berdepan,” katanya
ketika ditemui di kediamannya
selepas menyampaikan kuliah
Jumaat di Masjid Rusila, di sini,
semalam.

Semalam, Dr Mahathir yang ju-
ga Pengerusi Parti Pribumi Ber-
satu Malaysia (BERSATU) meng-
esahkan sekumpulan wakil rakyat
pembangkang datang bertemunya
dan menyatakan sokongan untuk
beliau kekal sebagai Perdana Men-
teri, pada Selasa lalu.

Dr Mahathir berkata, perte-
muan dengan wakil rakyat da-
ripada PAS, UMNO dan Gabu-
ngan Parti Sarawak (GPS) itu
adalah perjumpaan biasa kerana
pembangkang sebelum ini, ter-
masuk Hadi sering menyatakan
sokongan terhadapnya.

Dalam pada itu Hadi yang juga
Ahli Parlimen Marang menegas-
kan PAS kekal dengan pendiri-
annya menyokong kepimpinan Dr
Mahathir hingga akhir penggal
ini dan menolak peralihan kuasa
kepada Datuk Seri Anwar Ibra-
him sebelum tamat penggal ini.

Beliau berkata, dalam keadaan
ekonomi negara yang belum sta-
bil, peralihan kuasa dalam tem-
poh terdekat bukan satu kepu-

tusan bijak, apatah lagi Dr Ma-
hathir mempunyai banyak jari-
ngan antarabangsa yang boleh
membantu beliau memantapkan
ekonomi negara.

“Masih ramai rakyat yang
menghadapi masalah antaranya
kos sara hidup, masalah gaji yang
tidak mencapai tahap keperluan,
masalah inflasi, selain masalah
pelaburan asing yang tidak
menggalakkan.

“Sebab itu kita perlukan Dr
Mahathir yang mempunyai ra-
mai contact (hubungan) berban-
ding orang lain yang baru nak
pegang, nak tuntut jawatan Per-
dana Menteri. Beliau (Dr Mahah-
tir) sudah lama, ramai kenalan di
luar negara dan banyak penga-
laman ketika menghadapi krisis
ekonomi pada 1990-an dan ini sa-
ngat baik,” katanya.

Mengulas lanjut Hadi berkata,
menukar Perdana Menteri bukan
seperti menukar kasut yang bo-

leh diubah begitu sahaja, seba-
liknya perlu melalui proses yang
betul dan mampu melaksanakan
tugas dengan baik.

“Biarlah Dr Mahathir laksana-
kan tugas beliau dahulu sebagai
Perdana Menteri. Ini beliau be-
lum habis tugas dah (sudah) nak
berebut jawatan itu, cepat sangat
hendak kuasa,” katanya.

Sementara itu di Kluang, Ahli
Parlimen Sembrong, Datuk Seri
Hishammuddin Hussein, berkata
pertemuan pimpinan pembang-
kang dengan Dr Mahathir Selasa
lalu adalah perkara biasa dan
bukan sesuatu yang unik.

Bekas Naib Presiden UMNO
itu berkata, pertemuan itu ber-
tujuan memikirkan masa depan
negara dan rakyat terutama da-
lam usaha pengukuhan ekonomi
serta perpaduan.

“Tiada sebab pihak pembang-
kang tidak boleh berjumpa pe-
mimpin kerajaan. Dalam keada-
an seperti ini, elakkan daripada
mensensasikan sesuatu isu ke-
rana ia hanya akan menimbul-
kan spekulasi. Jangan (juga) ada
tuduhan konspirasi,” katanya.

Beliau ditemui selepas peras-
mian berkelompok Persidangan
Perwakilan Wanita, Pemuda dan
Puteri UMNO Bahagian Sem-
brong yang dirasmikan Naib Pre-
siden UMNO, Datuk Seri Mahdzir
Khalid, di Dewan Datuk Onn di
Taman Sri Lambak di sini, se-
malam.



